
Departementet for Familie og Justitsvaesen

Inatsisartunut ilaasortaq
Juliane Henningsen, Inuit Ataqatigiit

Meeqqanut inuusuttunullu tunngasut pillugit § 37 napertorlugu apeqqutit
pillugit.

Asasara Inatsisartunut ilaasortaq Juliane Henningsen
Meeqqat inuusuttullu pillugit kiisalu inissiisarneq pillugu apeqqutinnut qujanagq.

Apeqqut 1:
Meeqqat pisinnaatitaaffimminnik ilisimasaqarnerulernissaat qulakkeerniarlugu
Naalakkersuisut meeqqanut pisinnaatitaaffinnut atatillugu ilivusissiulersaarpat?

Akissut:

Naalakkersuisut meeqqat inuusuttullu pisinnaatitaaffimminnik ilisimasagarneru-
lernissaannik sulissuteqarnerup annertusarneqarnissaa siunertaralugu NAKUU-
SA-mik taamatullu aamma MIO-mik pilersitsisimapput. Aamma meeqqat pisin-
naatitaaffii pillugit atuagaq ilinniusiut ilinniartitsisunut ilitsersuutitalik MIPI-
usimasup ICC suleqatigalugu suliarisimavaa, taannalu nunatsinni atuarfinnut ta-
manut akeqanngitsumik agguaanneqarsimavoq.

Apeqqut 2:

Meeqqat angerlarsimaffiup avataanut inissinneqariaannaasut eqqarsaatigalugit
maannamut naleqqiullugu oqaloqatigineqartarnissaannut Naalakkersuisut ganoq
qulakkeeriniarpat?

Akissut:

Meeqqanik inuusuttunillu ikiorsiisarneq pillugu Inatsisartut peqqussutaanni a-
tuuttumi nr. 1, 15. april 2003-meersumi § 8-mi allagqavoq meeqqat inuusuttullu
ukiui inerisimassusiilu naapertorlugit tusarniarneqartassasut, tassa ukioqqortus-
susiannut inerisimassusiannullu naapertuuttumik akuutinneqarlutillu pingaartin-
neqartassasut. Eqqartugaq taanna kommuninik nakkutilliineq pineqalerpat ilan-
ngunneqassaagq.

Meeqqap pisinnaatitaaffimminik ilisimaarinninnerulernissaa aammalu meeqqap
tusarniarneqarnissaa Naalakkersuisut kissaatigaat.

Meeqqanik inuusuttunillu ikiorsiisarneq pillugu Inatsisartut inatsisissaannut nu-
taamut siunnersuummik UPA 2014-imi sagqqummiussinissaq Naalakkersuisut
naatsorsuutigaat, taamaammallu siunnersuut meeqqat namminneq isummaminnik
isummersuutiminnillu saqqummiussisinnaanissaat siunertaralugu kommunalbes-
tyrelsip meeqqanik oqaloqateqartarnissaa pillugu maleruagassanik imaqassaagq.

Taamaaliortarnissaq ullumikkornit atugaanerujussuusariagarpoq. Meeqqap isu-
mai suliap ingerlanera tamaat, meeqqap ukioqqortussusianut inerisimassusianul-
lu naapertuuttumik pingaartinneqarluinnassapput.

Aalajangersakkap Meeqqat pillugit isumagqatigiissutip pingaarnertigut imarisai
aalajangersarpai; meeqqap isumaanik ataqqinnittussaanermik pingaartitsineq.
Meeqqat pillugit isumaqatigiissummi pingaarnerpaatinneqartoq tassaavoq meeq-
qap, isummersorsinnaassuseqaruni isummaminik killilersorneqarani oqaatigin-
nissinnaanissaa naalagaaffimmit qulakkeerneqassasoq. Aalajangersakkap imari-
sai naapertorlugit meeraq pisinnaatitaaffeqarpoq sulianut tunngasuni tamani, su-
liallu suliarineqarnerani sukkulluunniit oqaaseqarsinnaalluni

Apeqqut 3:

Meeqqat inuusuttullu angerlarsimaffiup avataanut inissinneqartussanngortut eq-
qarsaatigalugit illersuisoqarnissaannik qulakkeerisumik Naalakkersuisut sulissu-
teqarniarpat?

Akissut:

Meeqqanik inuusuttunillu ikiorsiisarneq pillugu Inatsisartut peqqussutaanni nr. 1,
15. april 2003-meersumi § 11-mi allaggavoq kommunalbestyrelsi akuersisitseq-
qaarani inissiinissamik aalajangiisinnaanngitsoq, meeraq angajoqqaatullu oqar-
tussaassuseqartoq illersuisoqarsinnaatitaanermik aammalu inissiissamaarneq pil-
lugu oqaaseqaateqarsinnaatitaanermik siusissukkut ilisimatinneqareersimanngip-
pata.

Meeqqanik inuusuttunillu ikiorsiisarneq pillugu Inatsisartut inatsisissaattut siun-
nersuutissami meeqqat inummik suliamut ilisimaarinnittumik, meeqqamik taper-
sersuisinnaasumik illersuisoqartarnissaat nutaatut siunnersuutigineqassaagq.
Kommunalbestyrelsi naliliiguni meeqqap illersuisoqarnissaa pitsaasuussasoq,
taava taamaattumik neqerooruteqarsinnaavoq. Meeqqat inuusuttullu immikkoor-
tortami isumannaallisakkamiitinneqartut tamarmik meeqqanut illersuisoqartinne-
qarnissaat piumasaqaataassaaq.

Suliami akuusut tamarmik suliap ingerlanneqarnerani toqqissisimasinnaanissaat
kissaatigineqarsimavoq. Aamma suliap ingerlanneqarnerani sinniisuutitagartar-
nissaq kissaatigineqarsimavoq, tassa meeqqat pillugit ilisimaarinnittumik taakku-
lu soqutigisaannik qulakkeerisinnaasumik. Aammattaaq meeqqat immikkoortor-
tami isumannaallisakkami inissinneqarsimasut pisinnaatitaaffimminnik ilisima-
saqarnerulernissaasa eqqumaffigineqarnerunissaa kissaatigineqarsimavoq.

Inummik toqgqissisimanartitamik suliap ingerlanneqarnerani sutigut tamatigut
ilaasinnaasumik peqarnissaq aammattaaq siunnersuutigineqassaagq.

Apeqqut 4:

Meeqqat illersuisuata martsimi 2013-mi misissuisitsineranit “Inuk inuuvoq qa-
norluunniit mikitigigaluaruni”-mi isummersuutit sutigut Naalakkersuisunit isu-
magqatigineqanngillat, aammalu qaqugu qanorlu Meeqqat Illersuisuata isummer-
suutai naaperiarneqassappat?

Akissut:

Meeqqat inuusuttullu inissinneqarsimanermik nalaani pitsaanerpaanik atugaqar-
tinneqarnissaannik qulakkeerinissaq Naalakkersuisut isumaqatigaat. Taamaam-
mat MIO-p meeqqat pillugit isumai nalunaarusiamiittut Naalakkersuisut isuma-
qatigisinnaavaat.

Meeqqat misissuinermi ilaatinneqarsimasut (misissuinermi pineqarput nunatsinni
meeqqat inissinneqarsimasut 3%-ii) inissinneqanngikkallarnerminnit maanna
ajunnginnerusunik atugaqarnerminnik oqarsimanerat paasillugu assut nuanner-
poq.

Inissiinissaq sioqqullugu, inissiinerup nalaani inissiinerullu kingorna sulinerup
meeqqamut iluaqutaasumik pinissaa siunertaralugu pitsanngorsaasoqartariaqar-
poq, tamannalu kommunit suleqatigalugit sulissutiginiarneqartuarpoq.

Apeqqut 5:

Meeqqanut inuusuttunullu inissiisarfiit namminersortut pilersinneqarnissaannut
tunngaviatigut pissutsit qanoq ittut naammassineqarsimassappat, ullorlu unnuarlu
angerlarsimaffiit namminersortut pilersinneqarnissaannut piumasaqaatit qanoq
isikkoqassappat?

Akissut:

Ulloq unnuarlu angerlarsimaffinnut namminersortunit ingerlanneqartussanut i-
sumaqatigiissusiortoqannginnerani makku allaaserineqarsimallutillu aalajanger-
sarneqarsimassapput: Ateq, inatsit tungaasigut aaqqissuussaaneq aamma ileqqo-
reqqusat. Isumaginninnerup sumik siunertaqarneranik, kikkunnik sullissiniar-
nermik perorsaariaatsimillu nassuiaaneq. Kiisalu sulisoqarnermut tunngasut
aamma neqeroorutip illutaanut tunngasut.

Aamma tamakku inatsisinut atuuttunut naapertuuttuuneri isumagqatigiissusiorto-
qannginnerani nalilersorneqartassapput.

Apeqqut 6:

Ulloq unnuarlu angerlarsimaffinnik pilersitsisinnaanissamut isumaqatigiissum-
mik aallaaveqarnissaq Naalakkersuisut ingerlatiinnarniarpaat, imaluunniit Naa-
lakkersuisut ulloq unnuarlu angerlarsimaffinnik namminersortunik pilersitsiner-
mut ingerlatsinermullu tunngasunik Inatsisartunut inatsisissamik siunnersuuteqa-
lersaarpat, tassanilu ulloq unnuarlu angerlasimaffiit pisortatigoortut assigisaannik
piumasaqaatitaqartoqassava, tassunga ilaallutik nakkutilliinermut, tamanut am-
masumik nalunaaruteqartussaatitaanermut inatsit, suliassanik ingerlassinernut
inatsit naammagittaalliutillu?

Akissut:

Meeqqanik inuusuttunillu ikiorsiisarneq pillugu Inatsisartut inatsisissaattut siun-
nersuut ulloq unnuarlu angerlarsimaffiit akuerineqarsimanissaat pillugu siunner-
suummik imaqassaaq. Aamma ulloq unnuarlu angerlarsimaffiit pillugit malerua-
gassat ersarissarneqarlutillu nutarterneqassapput.

Ulloq unnuarlu angerlarsimaffeqarnerup aaqqissuussaalluarnerulernissaa, kiisalu
ulloq unnuarlu angerlarsimaffiit pitsaasuunissaat qulakkeerniarlugu kommunit

namminersortullu ulloq unnuarlu angerlarsimaffiutaannik nakkutilliinerup ilisi-

maarinninnerullu pitsaanerunissaat Naalakkersuisut kissaatigaat.

Aammattaaq meeraq pillugu suliniutit pitsanngorsarneqarnissaat sammiveqarlu-
artuunissaallu qulakkeerniarlugu kommunalbestyrelsip aammalu ulloq unnuarlu
angerlarsimaffiit suleqatigiilluarnerulernissaat kissaatigineqarpogq.

Apeqqut 7:

Meeqqanut inuusuttunullu ikiorsiinernut malittarisassat atuuttut naapertorlugit
meeqqat inuusuttullu inissinneqartut tamarmik pilersaarusiorfigineqartussaapput.
Meeqqat inissinneqarsimasut qassit pilersaarusiorfigineqarsimannginnerat Naa-
lakkersuisut nalunaarutigisinnaavaat? Meeqqat inuusuttullu inissinneqarsimasut
tamakkerlutik pilersaarusiorfigineqanngitsoornerisigut kommunit inatsisinik uni-
oqqutitsinnginnissaannut qaqugu qanorlu Naalakkersuisut qulakkeerinninniar-
pat?

Akissut:

Ulloq unnuarlu angerlarsimaffinnut Namminersorlutik Oqartussanit pigineqartu-
nut paasiniaanermi paasineqarpoq meeqqanit inuusuttunillu 146-nit 58-t atuuttu-
mik pilersaarusiorfigineqarsimanngitsut.

Pilersaarusiortannginneq, aammalu ganoq iliorluta kommunit inatsimmik malin-
ninnissaannik ikiorniarsinnaanerigut sivisuumik eqqartorneqarsimapput. Kom-
munit pilersaarusianik atuuttunik suliaqarnissamik eqqaamannitsinniarlugit ilivu-
serineqartut ilaat tassaavoq atortussaq pilersaarusiornissamut pisariillisaataasus-
saq, DCV-mut nalunaarsuivimmi nutaami pilersinneqarsimasoq.
Assersuutigalugu innuttaasoq DCV-mut nalunaarsorneqarsinnaanngilaq pilersaa-
rusiamik malitseqartinnagu. Tassunga ilutigitillugu nalunaarsuiffiup nammineer-
luinnarluni kommuni ukiup affaata qaangiunnerani eqqaasittassavaa innuttaasu-
mut tunngatillugu arlaannik nutartigassagarnersoq.

Ulloq unnuarlu angerlarsimaffiit nammineq katsorsaanissamut/ikiuinissamut pi-
lersaarusiussapput, kommunit pilersaarusiaannut tapertassanik.

Apeqqut 8:

Ilaqutariit meerartallit angajoqqaanngortussallu qajannarlutillu sanngiitsut eqqar-
saatigalugit siusissukkut iliuusegarnissamut tunngatillugu iluarsiinissamik Naa-
lakkersuisut eqqarsaatersuuteqarpat, tassani ilaallutik pisussaaffinnut akisussaaf-
finnullu tunngasut?

Akissut:

Meeqqanik inuusuttunillu ikiorsiisarneq pillugu Inatsisartut inatsisissaattut siun-
nersuummi immikkut sammineqarput siusissukkut suliniuteqartarnissaq aamma
akisussaaffimmik ersarissaaneq, matumani ilanngullugu angajoqqaat akisussaa-
nerisa erseqqgissarneqarnera.

Apeqqut 9:

Meeqqganut inuusuttunullu ulloq unnuarlu inissiisarfinni pisariaqartitsinermut
naapertuuttunik ilinniarsimasunik perorsaasoqarnissaa qulakkeerniarlugu Naa-
lakkersuisut qanoq iliuusissiagarpat? Tassunga atatillugu paasineqarusuppoq,
naatsorsuutigisatut tamanna pigineqanngippat, taava meeqqanut inuusuttunullu
ulloq unnuarlu angerlarsimaffinni sulisut piginnaanngorsarnissaannik qulakkee-
risussamik Naalakkersuisut iliuusissiamik suliassamullu pilersaarusiamik sulia-
qalersaarnersut, tassa suliassat fagligemik siunissarlu eqqarsaatigalugu naam-
massineqarsinnaanerat qulakkeerlugu, tamatumalu saniatigut suliassaqarfimmi
tassani perorsaanikkut piginnaasat pisariaqartut qulakkeerneqarnissaat eqqarsaa-
tigalugu?

Akissut:

Ulloq unnuarlu angerlarsimaffinni sulisut ilinniartitaanerat piginnaasaasalu qaf-
fassarneqarnissaat ingerlaavartumik isumagineqarpoq.

Piginnaasanik qaffassaalluni suliniutit, pikkorissartitsinerit ilinniartitseqqginneril-
lu assigiinngitsorpassuit nunami tamarmi ingerlanneqarsimapput.

Kingullertut ilisarititsilluni paasisitsiniaaneq KNR-imi tv-kkut takutittakkatigut
ingerlanneqarpoq, ilaatigut SPS-imut ginnuteqaqqusilluni kajumissaarinermik
imagqartut. SPS-ip tassunga atasumik nalunaarutigaa paasisitsiniaanerup kingune-
risaanik saaffiginnissutinik amerlanerusunik tigusaqarsimallutik.

Tamakku saniatigut Naalakkersuisut pikkorissarneq, ulloq unnuarlu angerlarsi-
maffinni sulisunut immikkut sammitinneqartoq pillugu SPS-imut maannakkorpi-
aq isumagqatigiinniuteqarput.

Apeqqut 10:

Angerlarsimaffiup avataani inissiisoqartillugu meeqqanik ilisimasallit misissui-
sarnissaat ogaaseqartinneqartarnissaallu eqqarsaatigalugit Naalakkersuisut qanoq
siuarsaateqarnialersaarpat?

Akissut:

Angerlarsimaffiup avataanut inissiisogannginnerani isumaginninnermik ilisima-
sallit maanna misissuisussaareerput. Isumaginninnermik ilisimasallit misissuisar-
nissaat aammalu pilersaarusiortarnissat pillugit maleruagassat meeqqanik inuu-
suttunillu ikiorsiisarneq pillugu Inatsisartut inatsisissaatut siunnersuutissami itisi-
lerneqarlutillu ersarissarneqarput. Meeqqanik immikkut ilisimasallit oqaaseqaa-
teqartarnissaat immikkut piumasaqaataanngilaq, tassami pilersaarusiornermi
meeqqap ilaqutaasullu pisariaqartitaat, iliuuserineqarsinnaasut aaqqiissutaasin-
naasullu ilisimasalinnit nalilerneqartussaareermata.

Isumaginninnermik ilisimasallit misissuisarnerat pilersaarusiortarnerlu suliamik
suliagarnermi atortussaapput pingaarutillit, ikiorsiissutissanillu neqerooruteqar-
nissami aalajangiisuusussat. Isumaginninnermik ilisimasallit misissuisarnerat su-
liamik suliagarnermi tunngaviulluinnarpoq. Pilersaarusiaq meeqqap ajornartorsi-
utaasa, isumaginnittussat aamma ilaqutaanut tunngasut allaaserineqarfianniip-
poq, matumani aamma suliniuteqarnissami siunertap aalajangersarneqarfianiip-
poq. Pilersaarusiat aaqqiiviginerisigut pilersaarusiat suliap ingerlanneqarnerani
atorneqartussatut pingaaruteqarnerat erseqqissarneqassaaq. Aamma pilersaarusi-

anik suliaqarnerit angajoqqaatut oqartussaasut allallu ilaqutariit ajornartorsiu-
taannik aaqqiiniarnermi peqataanissaannut periarfissiissutaapput pingaarutillit.
Tassanissaaq kommunini isumaginninnermik ilisimasalittut sulinerup, matumani
aamma tamatumunnga atugassatut immikkoortinneqarsimasut naammattuunerisa
eqqumaffigineqartuarnissaat pingaartuuvoq.

Apeqqut 11:

Ulloq unnuarlu angerlarsimaffinnut tunngatillugu misissueqqissaarneq naliliiner-
lu 10. februar 2010 Deloittemit sagqummiunneqartoq malitseqartinniarlugu Naa-
lakkersuisut suliamut attuumassuteqanngitsunit tamatuma misissuiffigineqarnis-
saanik aallartitsinissamik pilersaaruteqarpat?

Akissut:

[liuusissat aallartinneqareersut, Deloittep Ulloq unnuarlu angerlarsimaffinnut
tunngatillugu inassuteqaataanik, oktober 2012-imeersunik aallaaveqartut killiffii
nalunaarsorneqarput.

Aamma aasap qaangiunnerani malinnaavigeqqinneqarnissaat pilersaarutaavoq,
nammineerluni imaluunniit imissuteqarluni malinnaaviginninnissaq isummerfi-
gineqassalluni.

Inussiamersumik inuulluaqqusillunga

(e

Martha Lpnd Olsen

6/6





